
 
ᑲᑎᒪᔾᔪᑎᒥᓃᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᑲᑎᒪᔨᖏᑦ  

ᓄᓇᕗᒻᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ 
ᕖᕗᐊᓕ 17, 2006 

 
ᑲᑎᒪᓚᐅᖅᑐᑦ ᕗᕉᕕᓱ ᐃᓐᒥ, ᕿᑭᖅᑖᓗᑉ ᐃᓪᓗᕈᓯᐊᓂ ᐃᖃᓗᐃᑦ, ᓄᓇᕗᑦ 17-ᖓᓂ ᕖᕗᐊᓕ, 2006 11-
ᐸᒨᖅᑎᓪᓗᒍ ᐅᓪᓛᒃᑯᑦ (ᑲᓇᓐᓇᐅᑉ ᓯᕿᕐᖑᔭᖓ ᒪᓕᒃᑐᒍ), ᐊᒻᒪᓗ ᑲᑎᒪᔨᖏᓪᓗ ᐊᒻᒪᓗ/ᐅᕝᕙᓘᓐᓃᑦ 
ᑭᖑᖅᕕᑦᑎᖓ ᑲᑎᒪᖃᑕᐅᓚᐅᕐᒥᔪᑦ ᐅᖄᓚᐅᑎᒃᑯᑦ ᐊᔪᓐᖏᑎᑕᐅᓪᓗᑎᒃ ᒪᓕᒐᕋᓛᖏᑎᒍᑦ ᑯᐊᐳᕇᓴᓐ.  
 
 
1. ᑲᑎᒪᓂᖅ ᐱᒋᐊᖅᑎᑕᐅᓂᖓ 
 
ᒥᔅᑕ. ᐅHᐅᒃᑲᓐᓄᐊᒃ, ᐃᒃᓯᕙᐅᑕᖓ ᑲᑎᒪᔨᖏᑕ ᑯᐊᐳᕇᓴᓐᑯᑦ ᑲᑎᒪᓂᕐᒥᒃ ᐱᒋᐊᖅᑎᑦᑎᓚᐅᖅᐳᖅ, ᐊᒻᒪᓗ 
ᐃᓘᓇᖏᓐᓂᑦ ᑐᓐᖓᓱᒃᑎᑎᓪᓗᓂ ᐊᕐᕌᒍᑕᒫᖅᓯᐅᑦ ᑲᑎᒪᓂᖓᓄᑦ ᓄᓇᕗᒻᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ 
ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ.   
 
[ᑐᓵᔨ] 
 
ᒥᔅᑕ. ᐅHᐅᒃᑲᓐᓄᐊᒃ ᖃᐅᔨᒋᐊᓚᐅᖅᑐᖅ ᑭᓇᑐᐃᓐᓇᖅ ᑐᓵᔨᖃᕆᐊᖃᒻᒪᖔᖅ ᐃᖃᓗᓐᓂ ᐅᕝᕙ̀ᓘᓐᓃᑦ 
ᐅᖄᓚᐅᑎᒃᑯᑦ.  
 
[ᑐᓵᔨ] 
 
ᓇᓗᓇᐃᖅᑕᐅᓚᐅᖅᑐᖅ ᑐᓵᔨᖃᑦᑐᖃᕆᐊᖃᖏᓐᓂᖓᓂᒃ, ᐊᒻᒪᓗ ᒥᔅᑕ. ᐅHᐅᒃᑲᓐᓄᐊᒃ ᐋᖅᑭᓯᒪᖁᔨᓚᐅᖅᑐᖅ 
ᑲᑎᒪᓂᖅ   ᖃᓪᓗᓈᑎᑑᖁᓪᓗᓂᐅᒃ ᐊᒻᒪᓗ ᓄᖅᑲᑲᐃᓐᓇᖃᑦᑕᖏᓪᓗᑎᒃ ᑐᓵᔨᓂᒃ ᐅᑕᖅᑭᓗᑎᒃ. 
 
[ᑐᓵᔨ] 
 
ᒥᔅᑕ. ᐅHᐅᒃᑲᓐᓄᐊᒃ ᖁᔭᓐᓇᒦᓚᐅᖅᑐᖅ ᑐᓵᔨᒥᒃ, ᐊᒻᒪᓗ ᖃᐅᔨᒃᑲᐃᓪᓗᓂ ᓗᕋᐃᓐ ᑖᒪᔅᒥᒃ, ᑎᑎᕋᖅᑎ-
ᑮᓇᐅᔭᓕᕆᔨᖓᓐ ᓄᓇᕗᑦ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ ᒥᔅ. ᑖᒪᔅ 
ᑎᑎᕋᖅᑎᒋᔭᐅᓪᓗᓂ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ.  
 
ᑲᑎᒪᔩᑦ ᐅᐸᒃᓯᒪᔪᑦ ᓇᓗᓇᐃᖅᑎᖅᑕᐅᓂᖏᑦ ᓈᒻᒪᒻᒪᖔᑕ ᖃᐅᔨᔭᐅᓇᓱᐊᖅᑐᑎᒃ. ᑲᑎᒪᔩᑦ ᐅᐸᒃᓯᒪᔪᑦ 
ᐃᖃᓗᓐᓂ:  
 
ᐹᑉ ᒪᑲᓚᐃᓐ 
ᓯᑏᕝ ᓯᒥᑦ 
ᓵᓐᐃᑎᓄᐊᕐ-ᐃᐊᑦᕗᑦ 
ᐹᑉ ᓛ̀ᖕ 
ᕌᐱᓐ ᓯᓐᑭᓕᐅᕐ-ᓯᓂᐅᕐ 
ᐃᕚᓐ ᐅᕐ 
ᑕᕋ ᓕᓐ ᓴᐃᓴᓐ 
ᐃᓚᐃᓐ ᑲᓇᔪᖅ 
ᒥᓚᓂ ᐊᐸᑦ 
ᐳᕋᐃᐊᓐ ᒪᑲᓚᐃᓐ  
ᒪᑕᓖ ᖁᒻᒧᐊᖅᑐᖅ 
ᒑᕕᓐ ᕕᐅᑭᓐᓴᓐ 

ᐊᑕᒥ ᐃᑦᑐᐊᕐᓯᐊᖅ 
ᐄᕙ ᐊᒃᐸᓕᐊᓗᒃ 
ᓗᕋᐃᓐ ᑖᒪᔅ 
ᐃᐊᑦ ᒪᕈᔮᒪ 
ᔨᐊᕝ ᕋᐃᐊᓐ 
 
ᑭᖑᕝᕕᖅᑎᑦ: 
ᒫᒃ ᓯᐱᐊᓐᔅ_ᕕᔾ 
ᐱᐊᑦ ᐲᑎ 
ᔫᑎ ᐅᐊᑦ  
 
ᑲᑎᒪᖃᑕᐅᔪᑦ ᐅᖄᓚᐅᑎᒃᑯᑦ ᑭᓐᖓᕐᓂᒃ  
ᒪᐃᒃ ᐱᐅᕆ 
ᖃᐃᑦᓱᖅ ᖃᐃᑦᓱᖅ  
 
ᑲᑎᒪᖃᑕᐅᔪᑦ ᐅᖄᓚᐅᑎᒃᑯᑦ ᑲᖏᑦᑐᒑᐱᒻᒥᑦ  
ᒪᐃᒃ ᔭᐃᐴᑎ 
ᓵᒧᐃᓕ ᑭᖅᐸᓗᒃ  
 
 
2. ᓇᓗᓇᐃᖅᑕᐅᓂᖓ ᖃᐅᔨᒃᑲᐃᔾᔪᑎ ᑲᑎᒪᓂᕐᒧᑦ  
 
ᒥᔅᑕ. ᐅHᐅᒃᑲᓐᓄᐊᒃ ᓇᓗᓇᐃᖅᓯᓚᐅᖅᑐᖅ ᖃᐅᔨᒃᑲᐃᔾᔪᑎ ᑲᑎᒪᓂᕐᒧᑦ ᓴᖅᑭᑕᐅᓚᐅᕐᒪᑦ ᓄᓇᑦᓯᐊᖅ 
ᐱᕙᓪᓕᐊᔪᖏᑎᒍᑦ ᕖᕗᐊᓕ 12-ᖑᑎᓪᓗᒍ ᐊᒻᒪᓗ ᑎᑎᕋᖅᑕᐅᓂᖏᓐᓄᑦ ᐅᓪᓗᖓ ᕖᕗᐊᓕ 16, 2006 
ᑲᑎᒪᔨᓄᑦ ᑲᑎᒪᖃᑕᐅᔪᓐᓇᖅᑐᓄᑦ ᑲᑎᒪᓂᕐᒧᑦ ᑎᑎᕋᖅᑕᐅᓚᐅᕐᒥᔪᖅᑕᐅᖅ ᑕᐃᑲᓂ. ᓇᓗᓇᐃᖅᓯᓪᓗᓂ 
ᖃᐅᔨᒃᑲᐃᔾᔪᑎᒃᑲᓂᕐᒥᒃ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕐᒧᑦ, ᑲᑎᒪᔾᔪᑎᒃᓴᑦ ᐊᒻᒪᓗ ᑎᑎᕋᖅᕖᑦ ᑲᑎᒪᔨᐅᖏᑦᑐᒥᒃ 
ᑲᑎᒪᔭᖅᑐᖅᑐᖃᕐᓂᐊᖅᐸᑦ ᐃᓂᖐᔪᒥᒃ ᑐᓂᔭᐅᓚᐅᕐᒥᔪᑦ ᒪᓕᒃᑐᑎᒃ ᒪᓕᒐᕋᓛᖏᓐᓂᑦ ᑯᐊᐳᕇᓴᓐᑯᑦ ᕖᕗᐊᓕ 
13, 2005-ᒥ ᐃᓘᓇᖏᓐᓄᑦ ᑲᑎᒪᔨᐅᔪᓄᑦ ᑎᑎᕋᖅᑕᐅᓯᒪᔪᓄᑦ ᐊᒻᒪᓗ ᐅᖃᑦᑐᓂ ᑲᑎᒪᔨᓄᑦ ᐱᒋᐊᖅᑐᓂ 
ᑎᑎᕋᖅᑕᐅᓯᒪᔪᓄᑦ ᐅᓪᓗᖓᓂ ᕖᕗᐊᓕ 16, 2006 (ᐱᖃᓯᐅᔾᔨᒥᔪᖅᑕᐅᖅ ᑲᑎᒪᔩᑦ ᑎᑎᕋᖅᕕᒃᓴᖓᓂᒃ 
ᐱᔭᐅᓚᐅᖅᑐᑦ ᕖᕗᐊᓕ 13, 2006-ᒥ ᐊᒻᒪᓗ ᐊᖏᖅᑕᐅᓯᒪᔪᑦ ᑲᑎᒪᔨᓄᑦ). ᓇᓗᓇᐃᖅᓯᓪᓗᓂᓗ ᑖᒃᑯᐊ 
ᖃᐅᔨᒃᑲᐃᔾᔪᑎᑦ ᐱᓕᕆᐊᖑᓚᐅᕐᓂᖏᓐᓄᑦ ᒪᓕᒃᑐᑎᒃ ᒪᓕᒐᕋᓛᖏᓐᓂᑦ ᑯᐊᐳᕇᓴᓐᑯᑦ, ᐊᒻᒪᓗ ᓄᑖᑦ 
ᑲᑎᒪᔨᐅᓂᕐᒧᑦ ᑎᑎᕋᕆᐊᓖᑦ ᐱᔭᐅᔪᑦ ᑕᐃᒪᓐᖓᓂᒃ ᑐᓂᔭᐅᒐᔭᖅᑐᑎᒃ ᓄᑖᓄᑦ ᑲᑎᒪᔨᓄᑦ ᓯᕗᓪᓕᖅᐹᖓᓂ 
ᑲᑎᒪᓂᖓᑕ ᑭᖑᓂᐊᒍᑦ ᑖᒃᓱᒪ ᐅᓪᓘᑉ.   
 
ᒥᔅᑕ. ᐅHᐅᒃᑲᓐᓄᐊᒃ ᑲᑎᒪᔨᓂᒃ ᐃᓚᓯᖁᔨᓚᐅᖅᐳᖅ ᑲᑎᒪᔾᔪᑎᒃᓴᓄᑦ ᐱᑕᖃᑉᐸᖅ ᑎᑎᕋᖅᓯᒪᔪᖓᓂ ᐊᓯᖏᑦ 
ᐱᓕᕆᐊᒃᓴᐃᑦ..   
 
 
2006 ᐊᕐᕌᒍᑕᒫᖅᓯᐅᑎ ᑲᑎᒪᓂᖓᑕ ᐱᖁᔨᕗᖔᕈᑎᖓ #1: ᑲᑎᒪᔾᔪᑎᒃᓴᐃᑦ ᐊᖏᖅᑕᐅᓂᖏᑦ  
 
ᐱᖁᔨᕗᖔᕈᑎ ᐱᒋᐊᖅᑎᑕᖓ ᐃᕚᓐ ᐃᐅᕐ, ᐊᐃᐱᖅᑐᓂᐅᒃ ᓵᓐ ᐃᑎᓄᐊᕐ ᐃᐊᑦᕗᑦ, ᐊᒻᒪᓗ ᐃᓘᓇᖏᓐᓄᑦ 
ᐊᖏᖅᑕᐅᓪᓗᓂ, ᐅᓇ ᐱᖁᔨᕗᖔᕈᑎ ᑲᔪᓯᑎᑕᐅᓚᐅᖅᑐᖅ:  

ᐋᖅᑭᒃᑕᐅᓕᕐᓕ ᑖᓐᓇ ᑲᑎᒪᔾᔪᑎᒃᓴᖅ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᓄᓇᕗᒻᒥ ᓱᒃᑲᔪᒃᑯᑦ 
ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ ᑐᓂᔭᐅᔪᖅ ᖃᐅᔨᒃᑲᐃᔾᔪᑎᓗ ᑲᑎᒪᓂᕐᒧᑦ ᕖᕗᐊᓕ 
13, 2006-ᒥ ᒫᓐᓇᐅᔪᖅ ᓈᒻᒪᒋᔭᐅᕗᖅ ᐋᖅᑭᒋᐊᖅᓯᔪᖃᖏᑦᑐᓂ.  
 
 
3. ᓇᓗᓇᐃᖅᑎᕆᓂᖅ ᑲᑎᒪᔩᑦ ᐊᒥᓲᓂᖏᓐᓂᑦ ᑲᑎᒪᒍᓐᓇᖅᓯᓂᕐᒧᑦ  (10% ᑲᑎᒪᔩᑦ ᐱᒋᐊᖅᑐᒍ 
ᕖᕗᐊᓕ 16, 2005)  
  
ᒥᔅᑕ. ᐅHᐅᒃᑲᓐᓄᐊᒃ ᐅᖃᓪᓚᐅᓯᖃᓚᐅᖅᐳᖅ ᑲᑎᒪᔩᑦ ᐊᒥᓲᒋᐊᖃᕐᓂᖏᓐᓄᑦ ᑲᑎᒪᔪᓐᓇᖅᓯᓂᐊᕐᓗᑎᒃ, 
ᓇᓗᓇᐃᖅᓯᓪᓗᓂ ᒪᓕᒐᕋᓛᖓ ᑯᐊᐳᕇᓴᓐᑯᑦ 10-ᐳᓴᓐᑎᒃᑯᑦ ᑲᑎᒪᔨᖃᕆᐊᒪᒻᑕ ᐊᑐᓂᒃ ᐊᕕᑦᑐᖅᓯᒪᔪᓂᒃ 
ᑲᑎᒪᔨᐅᕕᓕᓐᓂᒃ ᑯᐊᐳᕇᓴᒥ ᐃᓚᐅᓂᐊᕐᓗᑎᒃ ᐃᒻᒥᒃᑯᑦ (ᐅᕝᕙᓘᓐᓃᑦ ᑎᓕᔭᐅᓂᒃᑯᑦ) ᐅᐸᓪᓗᑎᒃ ᐅᕝᕙᓘᓐᓃᑦ 
ᐅᖄᓚᐅᑎᒃᑯᑦ ᑲᑎᒪᖃᑕᐅᓗᑎᒃ.  
 
ᕖᕗᐊᓕᒥᓂᑦ 16, 2005 243-ᖑᓚᐅᖅᑐᑦ ᓄᓇᕗᒻᒥ ᓄᓇᖃᑦᑎᐅᔪᑦ ᐃᓚᒋᔭᐅᔪᑦ ᐃᓚᒋᔭᐅᔾᔪᑎᖏᑦ 
ᐱᔭᐅᓯᒪᔪᑦ ᐊᒻᒪᓗ ᐊᖏᖅᑕᐅᓯᒪᓪᓗᑎᒃ ᑲᑎᒪᔨᖏᓐᓄᑦ ᑯᐊᐳᕇᓴᓐᑯᑦ, ᐊᒻᒪᓗ ᓂᕈᐊᕐᓂᐅᓚᐅᖅᑐᖅ ᓯᕗᓂᐊᒍᑦ 
ᑲᑎᒪᓂᕐᒥᒃ ᐋᖅᑭᒃᓯᑦᑎᐊᓚᐅᕐᒪᑦ 24-ᓂᑦ ᐃᓄᓐᓂᑦ ᐅᖓᑖᓅᒻᒪᕆᑦᑐᓂ 10-ᐳᓴᓐ ᓄᓇᕗᒻᒥ ᓄᓇᖃᑦᑎᐅᔪᑦ 
ᐃᓚᒋᔭᐅᔪᑦ ᐅᐸᒃᓯᒪᔪᑦ ᑲᑎᒪᓂᕐᒧᑦ ᐅᖄᓚᐅᑎᒃᑯᓘᓐᓃᑦ. ᐱᖓᓱᑦ ᑎᑎᕋᖅᓯᒪᔪᒃᑯᑦ ᑎᓕᓯᔾᔪᑏᑦ 
ᑲᑎᒪᖃᑕᐅᓂᐊᖅᑐᒥᒃ ᑐᓂᔭᐅᓚᐅᕐᒥᔪᑦ ᑯᐊᐳᕇᓴᓐᑯᓐᓄᑦ ᐃᓚᐅᓂᐊᖅᑐᓄᑦ ᑭᒡᒐᖅᑐᐃᓗᑎᒃ ᑎᓕᔭᐅᓂᒃᑯᑦ. 
ᒥᔅᑕ. ᐅHᐅᒃᑲᓐᓄᐊᒃ ᐅᑦᔨᕈᓱᓚᐅᖅᑐᖅ ᑖᒃᑯᐊ ᑯᐊᐳᕇᓴᓐᑯᑦ ᐊᑕᐅᓯᕐᒥᒃᑕᐅᖅ (1) ᒐᕙᒪᒃᑯᓐᓂᑦ ᑲᑎᒪᔨᖃᑦᑐᑦ 
(ᓄᓇᕗᑦ ᒐᕙᒪᒃᑯᑦ ᑭᒡᒐᑐᖅᑕᐅᓪᓗᑎᒃ ᐱᓕᕆᕕᐊᓂᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ) ᐊᒻᒪᓗ 
ᐊᑕᐅᓯᖅ (1) ᒐᕙᒪᒃᑯᑎᒎᖏᑦᑐᖅ ᑲᑐᔾᔨᖃᑎᒌᓂᒃ ᑲᑎᒪᔨᐅᔪᖅ (ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ) ᐊᒻᒪᓗ 
ᑭᒡᒐᖅᑐᐃᔨᐅᔪᑦ ᑖᒃᑯᓄᖓ ᑲᑐᔾᔨᖃᑎᒌᓄᑦ ᐅᐸᒃᓯᒪᒻᒥᔪᑦ. 
 
ᒥᔅ. ᑖᒪᔅ ᓇᓗᓇᐃᖅᓯᓪᓗᓂ ᑲᑎᒪᔩᑦ ᐊᒥᓲᓂᖏᑦ ᓈᒻᒪᒋᐊᖏᓐᓂᑦ ᒪᓕᓪᓗᒋᑦ ᒪᓕᒐᕋᓛᑦ.  
 
ᒥᔅᑕ. ᐅHᐅᒃᑲᓐᓄᐊᒃ ᐅᑦᔨᕈᓗᒃᑐᓂ ᓈᒻᒪᓴᖏᑦᑐᓂᒃ ᐱᑕᖃᖏᒻᒪᑦ ᑲᑎᒪᔩᑦ ᐊᒥᓲᓂᖏᓐᓄᑦ ᑲᑎᒪᒍᓐᓇᕐᓗᑎᒃ, 
ᓈᒻᒪᓐᓂᖏᓐᓄᑦ ᑲᑎᒪᔩᑦ, ᐱᒋᐊᖅᑎᑦᑎᕗᖅ ᑲᑎᒪᓂᕐᒥᒃ, ᐊᒻᒪᓗ ᑐᓴᖅᑎᑎᓪᓗᓂ ᑲᑎᒪᓂᖅ ᐱᒋᐊᕐᓂᖓᓂᒃ 
2006-ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᓪᓗᑎᒃ ᓄᓇᕗᒻᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ 
ᑎᒥᖓᑦ. 
 
 
4. ᓈᒻᒪᒋᔭᐅᓂᖏᑦ ᑲᑎᒪᔾᔪᑎᒥᓃᑦ ᓅᕖᕙ 18, 2003 ᐊᕐᕌᒎᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ  
 
ᒥᔅᑕ. ᐅHᐅᒃᑲᓐᓄᐊᒃ ᓇᓗᓇᐃᖅᓯᓚᐅᖅᑐᖅ ᑭᖑᓪᓕᖅᐹᒥ ᐊᕐᕌᒎᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᒪᐃ 27, 
2005, ᑕᐃᒃᑯᐊ ᒫᑦᓯ 31, 2004-ᒥ ᑮᓇᐅᔭᐃᑦ ᑎᑎᕋᖅᓯᒪᓂᖏᑦ ᐊᖏᖅᑕᐅᓚᐅᖅᓯᒪᒻᒪᑕ. ᐊᒻᒪᓗ, ᐅᓪᓗᒥᐅᔪᖅ 
7 ᓂᕈᐊᖅᑕᐅᓯᒪᔪᑦ ᑲᑎᒪᔩᑦ ᓂᕈᐊᖅᑕᐅᓚᐅᖅᑐᑦ ᐱᔨᑦᑎᖃᑕᐅᓂᐊᕐᓗᑎᒃ ᒪᕐᕉᓐᓄᑦ ᑲᑎᒪᔩᓐᓄᑦ 
ᑎᒃᑯᐊᖅᑕᐅᓯᒪᔫᒃ ᐊᑐᓂᒃ ᓄᓇᕗᑦ ᒐᕙᒪᒃᑯᓐᓂᑦ (ᐊᑕᐅᓯᖅ ᑲᑎᒪᔨ) ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ (ᐊᑕᐅᓯᖅ 
ᑲᑎᒪᔨ) ᑲᑎᒪᔨᑐᐊᑦᑎᐊᖑᔫᒃ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᑎᒪᔨᐅᓪᓗᑎᒃ ᐊᒻᒪᓗ ᒐᕙᒪᓕᕆᓂᕐᒨᖏᑦᑐᖅ 
ᑲᑎᒪᔨᒋᔭᖏᑦ NBDC-ᑯᑦ. ᑲᑎᒪᔾᔪᑎᒥᓂᖏᑦ ᑭᖑᓪᓕᖅᐹᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ 
ᓴᖅᑭᑕᐅᓚᐅᖅᑐᖅ ᑯᐊᐳᕇᓴᓐᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᐊᑎᒍᑦ. ᐅᑦᔨᕈᓱᒃᑐᓂ ᓯᕗᓂᐊᒍᑦ 
ᖃᐅᔨᒃᑲᐃᔾᔪᑎᐅᓚᐅᖅᑐᑦ ᐅᑦᔨᕆᔭᐅᓚᐅᕐᓂᖏᓐᓄᑦ ᑲᑎᒪᔨᓄᑦ ᖃᕋᓴᐅᔭᒃᑯᑦ-ᐊᑕᐅᑎᔪᑦ ᕿᒥᕐᕈᓂᐊᕐᓗᓂ 
ᑭᖑᓪᓕᖅᐹᓂᒃ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᑦ ᑲᑎᒪᔾᔪᑎᒥᓂᕐᓂᒃ.  ᒥᔅᑕ. ᐅHᐅᒃᑲᓐᓄᐊᒃ 
ᐱᖁᔨᕗᖔᕈᑎᒃᑯᑦ ᐊᖏᖅᑕᐅᖁᓪᓗᓂᒋᑦ ᑲᑎᒪᔾᔪᑎᒥᓃᑦ 2005-ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ.  
 
 
 



 4
2006 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᓗᑦ ᐱᖁᔨᕗᖔᕈᑦ #2: ᐊᖏᖅᑕᐅᓂᖓ 2005 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᑦ ᑲᑎᒪᔾᔪᑎᒥᓃᑦ  
 
ᐱᖁᔨᕗᖔᕈᑎᖓ ᐃᕚᓐ ᐃᐅᕐ, ᐊᐃᑉᐱᖅᑕᐅᓪᓗᓂ ᐃᓚᐃᓐ ᑲᓇᔪᖅ-ᒐᐃᐳᕆᐅᓪᒧᑦ, ᐊᒻᒪᓗ ᐃᓘᓇᖏᓐᓄᑦ 
ᓈᒻᒪᒋᔭᐅᓪᓗᓂ, ᐅᓇ ᐱᖁᔨᕗᖔᕈᑎᐅᔪᖅ ᑲᔪᓯᑎᑕᐅᓚᐅᖅᑐᖅ:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᑲᑎᒪᔾᔪᑎᒥᓃᑦ 2005-ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᒪᐃ 27, 
2005-ᒥ ᓴᖅᑭᑕᐅᓯᒪᔪᑦ ᑯᐊᐳᕇᓴᓐᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓᑎᒍᑦ ᓈᒻᒪᒋᔭᐅᓕᕐᓕᑦ ᐊᒻᒪᓗ 
ᐊᖏᖅᑕᐅᓗᑎᒃ ᒪᓕᓪᓗᒋᑦ ᐅᓂᒃᑳᖑᓂᖏᑦ ᑲᑎᒪᔨᓄᑦ.  
 
5. ᑐᓴᖅᑎᑕᐅᓂᖅ ᐊᒻᒪᓗ ᐃᓱᒪᒋᔭᖃᕐᓂᖅ ᐊᖓᔪᖅᑳᑉ ᐅᓂᒃᑳᖓᓂᒃ   
 
ᒥᔅᑕ. ᐅHᐅᒃᑲᓐᓄᐊᒃ ᖃᐃᖁᔨᓪᓗᓂ ᐊᖓᔪᖅᑳᖓᓂ NBDC-ᑯᑦ, ᒥᔅᑕ. ᑕᐃᕕᑦ ᓯᒥᑦ, ᐅᓂᒃᑳᓂᐊᕐᒪᑦ. 
 
ᒥᔅᑕ. ᓯᒥᑦ ᖁᔭᓐᓇᒦᖅᑐᓂ ᐃᒃᓯᕙᐅᑕᕐᒥᒃ. ᓇᓗᓇᐃᖅᓯᓪᓗᓂ ᑖᓐᓇ QINIQ ᐱᓕᕆᖃᑎᒌᔾᔪᑎ 
ᓴᖅᑭᖅᑕᐅᓚᐅᖅᓯᒪᔪᖅ ᒪᐃᖑᑎᓪᓗᒍ 2005-ᒥ, ᐊᒻᒪᓗ ᑕᒪᕐᒥᒃ ᓄᓇᓖᑦ ᓇᓗᓇᐃᖅᑕᐅᓪᓗᓂ ᐋᒌᓯᒥ. ᐊᑕᐅᓯᖅ 
ᑎᓴᒪᐅᔪᓂ ᐊᖏᕐᕋᕆᔭᐅᔪᓂ ᐊᑕᐅᑎᓕᖅᑐᑦ, ᐊᒻᒪᓗ ᓄᓇᕗᒻᒥᑦ ᐊᑕᐅᑎᑦᑎᐊᓂᖅᐹᖑᑎᑦᑎᕗᑦ 
ᓄᓇᓕᐅᖃᑎᒌᑎᒍᑦ. ᑖᒃᑯᐊ NBDC-ᑯᑦ ᐃᓕᑕᕆᔭᐅᓚᐅᖅᑐᖅ ᐃᒫᒃ ᓯᓚᑐᔪᑦ 21 ᓄᓇᓖᑦ ᑖᒃᑯᓇᓐᖓᑦ  
Intelligent Community Forum-ᑯᓐᓂᑦ New York-ᒥ.  
 
ᐃᓕᑕᖅᓯᓪᓗᓂ ᐃᑲᔪᕐᓂᖏᓐᓄᑦ ᑲᑎᒪᔩᑦ ᑐᑭᒧᐊᑦᑎᑦᑎᖃᑦᑕᓂᒃᑯᑦ, ᐊᒻᒪᓗ ᒥᔅ. ᑖᒻᓴᓐ ᐱᓇᓱᐊᕐᓂᖓᓄᑦ. 
ᐃᓕᑕᖅᓯᒋᓪᓗᓂᑦᑕᐅᖅ ᐊᒃᓱᒻᒪᕆᐊᓗᒃ ᐃᑲᔪᕐᓂᕆᔭᖏᓐᓄᑦ SSI Micro, ᐊᒻᒪᓗ CSPs 
ᐊᑐᖅᑕᐅᑦᑎᐊᕈᓐᓇᕐᓂᖓᓄᑦ ᖃᕋᓴᐅᔭᓕᕆᔾᔪᑎ. 
 
ᓇᓗᓇᐃᖅᓯᓚᐅᖅᑐᖅ ᐊᒃᓱᕈᓐᓇᕈᓘᔭᖃᑦᑕᖅᑐᓂᒃ ᑖᒃᑯᐊ NBDC-ᑯᑦ ᐊᑐᖃᑦᑕᖅᑕᖏᑦ ᐊᕐᕌᒎᓚᐅᖅᑐᓂ, ᐊᒻᒪᓗ 
ᓇᓗᓇᐃᖅᓯᓪᓗᓂ ᐊᑦᔨᒌᖏᑦᑐᑦ ᐊᑐᖅᑕᐅᖃᑦᑕᖅᑐᓂ ᓱᒃᑲᔪᒃᑯᑦ, ᒪᓕᒃᑐᒍ ᓇᓗᓇᐃᖅᓯᒪᔪᑦ ᐊᖓᔪᖅᑳᑉ 
ᐅᓂᒃᑳᖓᓂ. ᐆᑦᑑᑎᐅᔪᑦ ᐱᖃᓯᐅᔾᔨᔪᑦ ᑕᓚᕖᓴᒃᑯᑦ ᑲᑎᒪᓂᖅ. ᒫᓐᓇᐅᔪᖅ, ᒪᕐᕉᒃ ᑲᑎᓐᖓᖏᑦᑑᒃ ᖃᕋᓴᐅᔭᒃᑯᑦ 
ᑲᑎᑦᑐᓇᖅᑑᒃ. NBDC-ᑯᑦ ᐱᓕᕆᐊᖃᑦᑐᑦ ᐊᒥᓱᓄᑦ-ᑲᑎᒍᓐᓇᓂᒃᑯᑦ ᑕᕐᕆᔭᐅᑎᒃᑯᑦ ᑲᑎᒪᓂᕐᒧᑦ, ᐱᒻᒪᕆᐊᓘᔪᖅ 
ᐱᓕᕆᕕᐅᔪᓄᑦ, ᐃᓕᓐᓂᐊᕐᓂᕐᒧᑦ, ᐊᒻᒪᓗ ᑲᑐᔾᔨᖃᑎᒌᓄᑦ. ᐊᓯᖏᑦ ᐊᑐᖅᑕᐅᔪᓐᓇᖅᑐᑦ ᐱᖃᓯᐅᔾᔨᔪᑦ 
ᐱᑦᔭᐃᖅᓯᒪᓂᕐᒧᑦ ᖃᐅᔨᒪᓇᓱᐊᕐᓂᕐᒥᑦ, ᐳᓚᕋᑎᓄᑦ ᐊᖅᑯᑎᐅᔪᓐᓇᖅᑐᒥᒃ ᖃᕋᓴᐅᔭᒃᑯᑦ ᐱᓕᕆᖃᑎᒌᓐᓂᕐᒧᑦ 
ᓄᓇᓕᓐᓂ ᑮᓇᐅᔭᓕᐅᕈᑕᐅᓂᐊᖅᑐᒥᒃ, Voice-Over IP ᑖᒃᑯᓄᖓ QINIQ-ᑯᑦ ᐊᑐᖅᐸᑦᑐᓄᑦ ᐱᑕᖃᑦᑎᑦᑎᓗᓂ  
VOIP ᐊᖅᑯᑎᐅᒍᓐᓇᖅᑐᒥᒃ ᓄᓇᕗᒻᒥ ᓄᓇᖃᑦᑎᐅᔪᓄᑦ, ᐊᑐᐃᓐᓇᕈᖅᑎᑕᐅᑎᓪᓗᒍ ᑖᓐᓇ VOIP 
ᖃᓪᓗᓈᓂᑦᑕᐅᖅ. ᐊᓯᖏᑦ ᐊᑐᖅᑕᐅᔪᓐᓇᖅᑐᑦ ᐱᖃᓯᐅᔾᔨᔪᑦ ᐱᓕᒻᒪᓴᕐᓂᕐᒥᒃ ᐊᒻᒪᓗ ᐅᖓᓯᑦᑐᒃᑯᑦ 
ᐃᓕᓐᓂᐊᕐᓂᕐᒧᑦ ᐱᓇᓱᒍᑎᓂᒃ, ᓄᓇᒦᓪᓗᓂ ᐊᑕᐅᑎᔾᔪᑎᐅᑲᐃᓐᓇᕈᓐᓇᖅᑐᒥᒃ, ᐊᒻᒪᓗ ᐱᓕᒻᒪᔅᓴᐃᓂᕐᒧᑦ 
ᐃᓕᓴᐅᑎᑦ ᐊᑐᖅᑕᐅᕙᓪᓕᐊᔪᑦ ᖃᕋᓴᐊᔭᐅᑉ ᑐᑭᓯᒋᐊᖅᕕᖓᑎᒍᑦ.  
 
ᒥᔅᑕ. ᓯᒥᑦ ᑎᓕᐅᕆᓪᓗᓂ ᐃᓘᓇᖏᓐᓂᑦ ᑲᑎᒪᔨᓂᑦ ᐅᖃᓪᓚᐅᑎᖃᖃᑦᑕᕐᓗᑎᒃ ᒥᒃᓵᓄᑦ ᐱᔨᑦᑎᕈᑎᑦ 
ᖃᖓᑐᐃᓐᓇᑦᑎᐊᖅ, ᐊᒻᒪᓗ ᖁᔭᓕᓪᓗᓂ ᐃᑲᔪᖅᑕᐅᓂᕐᒥᓄᑦ ᐊᒻᒪᓗ ᐃᑲᔪᖅᑐᖅᑕᐅᓂᖓᓄᑦ QINIQ 
ᐱᔨᑦᑎᕈᑎᖃᑦᑐᓄᑦ ᐊᒻᒪᓗ NBDC ᑲᑎᒪᔨᖏᓐᓄᑦ.  
 
6. ᑐᓴᖅᑎᑕᐅᓂᖅ ᐊᒻᒪᓗ ᐃᓱᒪᒋᔭᖃᕐᓂᖅ ᑮᓇᐅᔭᐃᑦ ᑎᑎᕋᖅᑕᐅᓯᒪᓂᖏᓐᓂᑦ ᑯᐊᐳᕇᓴᓐᑯᑦ 

ᑮᓇᐅᔭᓕᕆᓂᕐᒧᑦ ᐊᕐᕌᒎᐊᑕ ᐃᓱᓕᒃᕕᖓᓄᑦ ᒫᑦᓯ 31, 2004, ᐊᒻᒪᓗ ᐅᓂᒃᑳᖓ ᑮᓇᐅᔭᓂᒃ 
ᖃᐅᔨᓴᖅᑏᑦ  

 
ᒥᔅᑕ. ᐅHᐅᒃᑲᓐᓄᐊᒃ ᐅᖃᓚᐅᓯᖃᓚᐅᕐᒪᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖏᓐᓂᑦ ᑯᐊᐳᕇᓴᓐᑯᑦ. 
ᓇᓗᓇᐃᖅᓯᓪᓗᓂ ᑮᓇᐅᔭᓂᒃ ᖃᐅᔨᓴᖅᑏᑦ ᐅᓂᒃᑳᖏᑦ ᐅᓪᓗᖃᑦᑐᑦ ᓯᑎᐱᕆ 29, 2005 ᐊᒻᒪᓗ 
ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖏᑦ ᑯᐊᐳᕇᓴᓐᑯᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ ᐃᓱᓕᒃᕕᓕᒃ ᒫᑦᓯ 31, 2005 
ᓴᖅᑭᑕᐅᓚᐅᕐᒪᑕ NBDC ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓᒍᑦ ᐊᒻᒪᓗ ᓯᕗᓂᐊᒍᑦ ᖃᐅᔨᒃᑲᐃᔾᔪᑎᑦ ᑲᑎᒪᔨᓄᑦ 
ᑐᒃᓯᕌᖑᓯᒪᓚᐅᕐᒥᔪᑦ ᕿᒥᕐᕈᓂᐊᕐᓗᑎᒃ 2005 ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖏᓐᓂᑦ ᐊᖏᖅᑕᐅᔪᒫᓐᓂᐊᖅᑐᑦ 
ᑲᑎᒪᓂᕐᒥ.  

ᑕᐃᒪᓗ ᒥᔅ. ᑖᒻᓴᓐᒥᑦ ᓇᓗᓇᐃᖅᓯᖁᔨᓕᓚᐅᕐᕆᕗᖅ ᐋᖅᑭᒃᓯᒪᓂᕆᔭᖓᓂᒃ ᑎᑎᕋᖅᓯᒪᔪᑦ ᐊᒻᒪᓗ ᐱᑦᔪᑎᖏᑦ 
ᐱᖓᓱᑦ ᐊᑦᔨᒌᖏᑦᑐᑦ ᐋᖅᑭᒃᓯᒪᓂᕆᔭᖏᑕ ᑎᑎᕋᖅᓯᒪᔪᑦ.  
 
ᒥᔅ. ᑖᒻᓴᓐ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᓄᓇᕗᒻᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ 
ᑎᒥᖓᑦ NPO-ᖑᓗᓂ ᓇᒻᒥᓂᖅ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖁᑎᓕᒃ, ᐱᑦᔪᑎᖃᑦᑐᑦ ᐱᓕᕆᐊᒃᓴᐃᑦ 
ᐱᓕᕆᐊᖑᓯᒪᔪᑦ ᓄᓇᕗᒻᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ. NBDC ᑎᒥᖓᑕ ᑎᑎᕋᖅᓯᒪᔪᖏᑦ ᐱᑦᔪᑎᖃᑦᑐᑦ 
ᐱᖁᑎᓂᑦ 100-ᐳᓴᓐᑎᒃᑯᑦ ᓇᒻᒥᓂᖁᑎᒋᔭᐅᔪᑦ ᐃᓚᒋᔭᖏᓐᓄᑦ ᓄᓇᕗᑦ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ. 
ᓇᓗᓇᐃᖅᓯᓪᓗᓂᓗ ᑲᑎᒪᔩᑦ ᑲᑎᒪᔨᕋᓛᖃᒻᒪᑕ ᕿᒥᕐᕈᖃᑦᑕᖅᑐᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖏᓐᓂᑦ 
ᓇᓗᓇᐃᖅᑎᖅᓯᒪᔪᑦ ᖃᐅᔨᓴᖅᑎᒃᑯᑦ. ᑮᓇᐅᔭᓂᒃ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᑦ ᐊᑐᖁᔨᔾᔪᑎᖃᑦᑐᑦ 
ᐊᖏᖅᑕᐅᓗᑎᒃ ᑎᑎᕋᖅᓯᒪᔪᑦ ᑲᑎᒪᔨᓄᑦ.  
 
 
2004 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐱᖁᔨᕗᖔᕈᑦ #3: ᓈᒻᒪᒋᔭᐅᓂᖏᑦ 2004-2005 
ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ 
 
ᐱᖁᔨᕗᖔᓕᐅᕈᑎᖓ ᒑᕕᓐ ᕕᐅᑭᓐᓴᓐ, ᐊᐃᑉᐲᓪᓗᓂ ᑖᕋ-ᓕᓐ ᓴᐃᓴᓐ, ᐊᒻᒪᓗ ᐃᓘᓇᑎᒃ ᐊᖏᖅᑐᑎᒃ, ᐅᓇ 
ᐱᖁᔨᕗᖔᕈᑦ ᑲᔪᓯᑎᑕᐅᓚᐅᖅᑐᖅ:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᑮᓇᐅᔭᓂᒃ ᖃᐅᔨᓴᖅᑎᐅᑉ ᐅᓂᒃᑲᖏᑦ ᒪᑲᐃ ᓛᓐᑕᐅ ᐅᓪᓗᖃᑦᑐᑦ ᓯᑎᐱᕆ 29, 
2005, ᐊᒻᒪᓗ ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᓯᒪᔪᖏᑦ ᑯᐊᐳᕇᓴᓐᑯᑦ ᑐᕌᖓᔪᑦ 
ᑮᓇᐅᔭᖅᑐᕈᑎᐊᑕ ᐊᕐᕌᒍᐊᑕ ᐃᓱᓕᒃᕕᖓ ᒫᑦᓯ 31, 2005, ᓈᒻᒪᒋᔭᐅᕗᑦ ᐊᒻᒪᓗ ᐊᖏᖅᑕᐅᓪᓗᑎᒃ 
ᒪᓕᓪᓗᒍ ᑐᓂᔭᐅᓂᖏᑦ ᑲᑎᒪᔨᓄᑦ, ᐊᒻᒪᓗ ᒪᕐᕉᓐᓂᒃ ᑲᑎᒪᔨᐅᔫᓐᓂᒃ ᑯᐊᐳᕇᓴᓐᑯᓐᓄᑦ ᐊᖏᖅᑕᐅᓯᒪᓗᑎᒃ 
ᐊᑎᓕᐅᕈᓐᓇᕐᓗᑎᒃ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᑭᒡᒐᑐᕐᓗᑎᒃ ᑯᐊᐳᕇᓴᓐᑯᓐᓂᑦ.  
 
 
7. ᑐᒃᓯᕋᐅᑎ ᑲᔪᓯᒍᓐᓇᕐᓂᖏᓐᓄᑦ ᑲᑎᒪᔨᓂᒃ (ᐊᑕᐅᑦᑎᒃᑰᖏᑦᑐᖅ ᐃᓕᓯᒪᓂᖃᕐᓗᑎᒃ)  
 
ᒥᔅᑕ. ᐅHᐅᒃᑲᓐᓄᐊᒃ ᓇᓗᓇᐃᖅᓯᓚᐅᖅᑐᖅ ᓯᕗᓪᓕᕐᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ 
ᑐᒃᓯᕋᐅᑎᑕᖃᓚᐅᕐᒪᑦ ᐃᓱᒪᔅᓴᖅᓯᐅᕈᑕᐅᖁᔭᐅᓪᓗᓂ ᓯᐊᒻᒪᑎᖅᓯᒪᔪᒃᑯᑦ ᐃᓕᓯᒪᓂᖃᕐᓗᑎᒃ ᑲᑎᒪᔩᑦ 
ᑲᔪᓯᑦᑎᐊᖏᓐᓇᖁᓪᓗᒋᑦ ᑲᑎᒪᔩᑦ. ᐊᐃᐱᓪᓗᓂ ᒥᔅ. ᑖᒻᓴᓐᒥᑦ ᕿᒥᕐᕈᖁᓗᓂᐅᒃ ᑕᒪᑐᒥᖓ ᑲᑎᒪᔨᓄᑦ.  
 
ᒥᔅ. ᑖᒻᓴᓐ ᓇᓗᓇᐃᖅᓯᕗᖅ ᐊᕐᕌᒍᑕᒫᖅᓯᐅᒥᒃ ᑲᑎᒪᓂᕆᖃᑦᑕᖅᑕᖓ ᓈᒻᒪᓈᖅᓯᒪᖏᒻᒪᑦ ᐱᑦᔪᑎᖃᑦᑐᓂ 
ᑭᖑᕙᓚᐅᕐᓂᖓᓄᑦ ᓴᖅᑭᑕᐅᓂᖓ ᖃᕋᓴᐅᔭᓕᕆᔾᔪᑎ, ᑕᐃᒪᓕ ᑲᑎᒪᔩᑦ ᐸᕐᓇᓕᓚᐅᖅᐳᑦ ᑲᔪᓯᓗᑎᒃ 
ᐅᑭᐅᒃᓵᖓᓄᑦ 2006. ᐱᖁᔨᕗᖔᕈᑎᖃᑕᕆᐊᓕᒃ ᑲᑎᒪᓂᐅᕐᓂᕐᒧᑦ ᐊᓯᔾᔨᕐᓂᐊᕐᓗᒍ ᒪᓕᒐᕋᓛᑦ 
ᓯᐊᒻᒪᑎᖅᓯᒪᔪᒃᑯᑦ ᐃᓕᓯᒪᓂᖃᕐᓂᐊᖅᐸᑕ. ᒥᔅ. ᑖᒻᓴᓐ ᓇᓗᓇᐃᖅᓯᓪᓗᓂ ᑕᐃᒃᑯᐊ ᑎᒃᑯᐊᖅᑕᐅᓯᒪᔪᑦ 
ᑲᑎᒪᔨᐅᔪᑦ ᒐᕙᒪᒃᑯᓃᖔᖏᑦᑐᑦ (ᓄᓇᕗᑦ ᑐᓐᖓᕕᒃᑯᑦ) ᐊᒻᒪᓗ ᒐᕙᒪᒃᑯᓃᖔᖅᑐᑦ (ᓄᓇᕗᑦ ᒐᕙᒪᒃᑯᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ) ᑎᒃᑯᐊᖅᓯᖃᑦᑕᕐᒪᑕ ᑲᑎᒪᔨᒥᓂᒃ ᐃᓱᒪᔅᓱᖅᑐᑎᒃ, ᐊᒻᒪᓗ 
ᓇᓗᓇᐃᖅᓯᕙᑦᑐᑎᒃ ᐊᑯᓂᐅᓂᕆᓂᐊᖅᑕᖏᓐᓂᒃ ᑲᑎᒪᔨᐅᓗᑎᒃ ᓄᓇᕗᒻᒥ ᓱᒃᑲᔪᒃᑯᑦ ᖃᕋᓴᐃᔭᓕᕆᓂᕐᒧᑦ 
ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑕ ᑲᑎᒪᔨᖏᓐᓄᑦ ᐃᒻᒥᒃᑯᑦ. ᓯᐊᒻᒪᑎᖅᓯᒪᓂᒃᑯᑦ ᐃᓂᒋᔭᐅᔪᑦ ᐋᖅᑭᒃᓯᒪᓂᖃᑦᑐᑦ 
ᒪᕐᕉᓐᓄᑦ ᐊᕐᕌᒎᓐᓄᑦ ᐅᕝᕙᓘᓐᓃᑦ ᐱᖓᓱᓄᑦ ᐊᕐᕌᒍᓄᑦ, ᐊᑐᖅᑐᖅ ᑭᓯᐊᓂ 7-ᐸᑐᐃᓐᓇᕐᓄᑦ ᑲᑎᒪᔨᐅᔪᓄᑦ. 
ᑕᒪᓐᓇᓗ ᑲᔪᓯᑦᑎᐊᕈᓐᓇᖁᓪᓗᒍ NBDC-ᑯᑦ. ᒥᔅ. ᑖᒻᓴᓐ ᓇᓗᓇᐃᖅᓯᓪᓗᓂ ᖃᓄᖅ ᓂᕈᐊᖅᑕᐅᓯᒪᔪᑦ ᑲᑎᒪᔩᑦ 
ᓂᕈᐊᖃᑦᑕᕐᒪᖔᑕ ᐃᓕᓯᒪᓂᕆᔭᒥᓂᒃ. ᐱᖓᓱᑦ ᐊᒥᓲᓂᖅᐹᓂᒃ ᓂᕈᐊᖅᑕᐅᔪᑦ ᓂᕈᐊᖃᑦᑕᖅᑐᖅ ᒪᕐᕉᓐᓄᑦ 
ᐅᕝᕙᓘᓐᓂᑦ ᐱᖓᓱᓄᑦ ᐃᓕᓯᒪᓂᐊᕐᒪᖔᕐᒥᒃ ᐊᕐᕌᒍᓄᑦ.  
 
ᒥᔅᑕ. ᐅHᐅᒃᑲᓐᓄᐊᒃ ᐅᖃᓕᒫᖅᑕᐅᖁᔨᓚᐅᖅᐳᖅ ᐱᖁᔨᕗᖔᕈᑎᒥᒃ ᓂᐱᖃᓪᓗᓂ ᒥᔅᑕ. ᒪᑲᓚᐃᓐ. ᒥᔅᑕ. 
ᒪᑲᓚᐃᓐ ᐅᖃᓕᒫᓚᐅᖅᑐᖅ ᐱᖁᔨᕗᖔᕈᑎᒥᒃ.  

ᓵᓐ ᐃᑎᓄᐊᕐ-ᐃᐊᑦᕗᑦ ᐃᓱᒪᖃᓚᐅᖅᑐᖅ ᐊᑯᓂᐅᓂᖓ ᐃᓕᓯᒪᓂᖓᑕ ᐊᕐᕌᒍᓄᑦ ᐱᖓᓱᓄᑦ 
ᐱᔪᒪᓐᖏᔾᔪᑕᐅᑐᐃᓐᓇᕆᐊᖃᒻᒪᑦ ᐱᔪᓐᓇᑎᐊᖅᑐᓂᒃ ᐃᓄᓐᓂᒃ ᓂᕈᐊᕋᔅᓴᐅᓂᕐᒥᒃ. 
 
ᐹᑉ ᓛᖕ ᓇᓗᓇᐃᖅᓯᓪᓗᓂ ᑖᒃᑯᐊ BBDC-ᑯᑦ ᑲᑎᒪᔨᖏᑦ ᐊᑐᖃᑦᑕᕐᒪᑕ ᓯᐊᒻᒪᑎᖅᓯᒪᓂᒃᑯᑦ ᐃᓕᓯᒪᓂᖃᑦᑐᑎᒃ 
ᑲᑎᒪᔨᖏᑦ - ᑎᓴᒪᐃᕋᖅᑐᑎᒃ ᑲᑎᒪᓪᓗᑎᒃ ᐊᕐᕌᒍᒥ ᐱᔭᕆᐊᑐᓗᐊᖏᑦᑐᖅ, ᐃᓱᒪᓪᓗᓂ ᐊᕐᕌᒍᓄᑦ ᐱᖓᓱᓄᑦ 
ᐃᓕᓴᒪᓂᐅᔪᖅ ᐊᑐᑦᑎᐊᕈᓐᓇᕐᒪᑦ. ᐅᖃᑦᑐᓂ ᑖᒃᑯᐊ NBDC-ᑯᑦ ᐆᑦᑐᕋᓱᐊᕐᓗᑎᒃ ᓯᐊᒻᒪᑎᖅᓯᒪᓂᒃᑯᑦ 
ᐃᓕᓯᒪᓂᒃᑯᑦ ᐅᖃᐅᓯᕆᔭᐅᔪᖅ ᒪᓕᓪᓗᒍ, ᐊᒻᒪᓗ ᐊᓯᔾᔨᕆᐊᖃᑉᐸᑦ, ᐊᓯᔾᔨᖅᑕᐅᒍᓐᓇᖅᑐᓂ ᑭᖑᓂᐊᒍᑦ.   
 
ᒥᔅᑕ. ᐅHᐅᒃᑲᓐᓄᐊᒃ ᐅᖃᐅᔾᔨᓚᐅᖅᑐᖅ ᑲᑎᒪᖃᑕᐅᔪᒥᒃ ᑖᒃᑯᐊ ᑲᑎᒪᔩᑦ ᐊᑯᓂᕈᓗᒃ ᐅᖃᓪᓚᐅᑎᖃᖅᓯᒪᓕᕐᒪᑕ 
ᒪᕐᕉᓐᓄᑦ ᐊᒻᒪᓗ ᐱᖓᓱᓄᑦ ᐃᓕᓯᒪᓂᕐᒥᒃ, ᐊᒻᒪᓗ ᐊᑐᓕᖁᔨᔾᔪᑎᖃᑦᑐᑦ ᑖᒃᓱᒥᖓ ᓇᓖᕌᕈᑎᒥᒃ 
ᐋᖅᑭᒃᓯᒪᑦᑎᐊᖁᓪᓗᒋᑦ.  
 
ᐅᖃᓪᓚᐅᑎᐅᒃᑲᓐᓂᕈᓐᓃᕐᒪᑦ, ᐱᖁᔨᕗᖔᕈᑎ ᐅᖃᓕᒫᖅᑕᐅᑲᓐᓂᖅᐳᖅ ᐃᓚᒋᔭᐅᔪᓄᑦ ᑖᒃᓱᒪ ᒥᔅᑕ. 
ᐅHᐅᒃᑲᓐᓄᐊᒃ.  
 
 
2006 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐱᖁᔨᕗᖔᕈᑦ #4: ᐱᖁᔨᕗᖔᕈᑦ ᑲᔪᓯᒍᓐᓇᖁᓪᓗᒋᑦ 
ᑲᑎᒪᔩᑦ  
 
ᐱᖁᔨᕗᖔᕈᑎᓕᐊᖓ ᐋᑕᒥ ᐃᑐᐊᕐᓯᐊᖅ, ᐊᐃᑉᐱᖅᑕᐅᓪᓗᓂ ᐃᓚᐃᓐ ᑲᓇᔪᖅ-ᒐᐃᐳᕆᐅᓪ, ᐊᒻᒪᓗ 
ᐃᓘᓐᓇᖏᓐᓄᑦ ᐊᖏᖅᑕᐅᓪᓗᓂ, ᐅᓇ ᐱᖁᔨᕗᖔᕈᑦ ᑲᔪᓯᑎᑕᐅᕗᖅ: 
 
ᐋᖅᑭᒃᑕᐅᓕᕐᓕ ᑖᒃᑯᐊ ᑲᑎᒪᔩᑦ ᐃᓕᓯᒪᔪᑦ ᑕᐃᒪᓐᖓᓂᒃ ᓂᕈᐊᕐᓇᐅᓚᐅᖅᑎᓪᓗᒍ ᒪᐃᒥ, 2005 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᑯᐊᐳᕇᓴᓐᑯᑦ ᑲᔪᓯᓗᓂ ᑲᑎᒪᔨᐅᓗᑎᒃ ᑕᐃᑯᖓ ᑎᑭᓪᓗᒍ 
ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕆᓛᖅᑕᖓᓄᑦ ᑯᐊᐳᕇᓴᓐᑯᑦ (ᓂᕆᐅᒋᔭᐅᔪᖅ ᐅᑭᐊᒃᓵᖓᓂ 
2006), ᐅᕝᕙᓘᓐᓃᑦ ᑭᖑᖅᕕᑦᑎᖏᑦ ᓂᕈᐊᖅᑕᐅᑉᐸᑕ ᒪᓕᓪᓗᑎᒃ ᑯᐊᐳᕇᓴᓐᑯᑦ ᒪᓕᒐᕋᓛᖏᓐᓂᑦ.   
 
 
 
2006 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐱᖁᔨᕗᖔᕈᑦ #5: Special Resolution for 
Staggered Terms of Directors 
 
ᐱᖁᔨᕗᖔᓕᐅᕈᑎᖓ ᐃᐊᑦ ᒪᕈᔮᒪ, ᐊᐃᑉᐱᖅᑐᓂᐅᒃ ᑭᓚᓂ ᐊᐹᑦ, ᐊᒻᒪᓗ ᑲᔪᓯᑎᑕᐅᓪᓗᓂ 2/3-ᖏᓐᓄᑦ 
ᐃᓚᒋᔭᐅᔪᑦ ᐅᐸᒃᓯᒪᔪᑦ, ᐅᓇ ᐱᖁᔨᕗᖔᕈᑦ ᑲᔪᓯᑎᑕᐅᔪᖅ:  
 
ᐋᖅᑭᒃᑕᐅᓕᕐᓕ ᐋᖅᑭᒃᑕᐅᓯᒪᓂᒃᑯᑦ ᐱᖁᔨᕗᖔᕈᑎᐅᔪᖅ ᐃᒫᒃ:  
 
1. 7-ᐸᓐ ᑲᑎᒪᔨᐅᔪᑦ ᑯᐊᐳᕇᓴᓐᑯᓐᓄᑦ ᓂᕈᐊᖅᑕᐅᖃᑦᑕᓂᐊᖅᑐᑦ ᒪᓕᓪᓗᑎᒃ ᓂᕈᐊᕐᓂᕐᒧᑦ 
ᑐᓐᖓᕕᒋᔭᐅᔪᒥᒃ ᐋᖅᑭᒃᑕᐅᓯᒪᔪᖅ ᑎᑎᕋᖅᓯᒪᔪᒥ 8(b) ᒪᓕᒐᕋᓛᓂ, ᐊᒻᒪᓗ ᐱᒋᐊᕐᓗᓂ ᑭᖑᓪᓕᕐᒥ 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᓕᖅᐸᑕ ᑯᐊᐳᕇᓴᓐᑯᑦ, ᐊᒻᒪᓗ ᐊᔪᓐᖏᑎᑕᐅᓪᓗᓂ ᑎᑎᕋᖅᓯᒪᔪᒧᑦ 8(c) 
ᒪᓕᒐᕋᓛᖏᓐᓂ ᑯᐊᐳᕇᓴᓐᑯᑦ, ᑲᑎᒪᔩᑦ ᓂᕈᐊᖅᑕᐅᔪᑦ ᓄᖅᑲᖃᑦᑕᓂᐊᖅᑐᑦ ᓯᐊᒪᑎᖅᓯᒪᔪᒃᑯᑦ 
ᐃᓕᓯᒪᓂᖃᕐᓗᑎᒃ ᐊᕐᕌᒎᓐᓄᑦ ᒪᕐᕉᓐᓄᑦ (2) ᑎᓴᒪᓄᑦ (4) ᑲᑎᒪᔨᐅᔪᓄᑦ ᐊᒻᒪᓗ ᐱᖓᓱᑦ (3) ᐊᕐᕌᒍᑦ 
ᐱᖓᓱᓄᑦ (3) ᑲᑎᒪᔨᐅᔪᓄᑦ, ᐊᒻᒪᓗ ᐊᑐᓂᒃ ᑲᑎᒪᔨᐅᔪᑦ ᑲᔪᓯᓂᐊᕐᓗᑎᒃ ᑲᑎᒪᔨᐅᓗᑎᒃ ᑎᑭᓪᓗᒍ 
ᐃᓱᓕᒃᕕᖓ ᓂᕈᐊᖅᑕᐅᕕᒋᓯᒪᔭᖏᑕ ᑐᒡᓕᐊᓂᑕᒫᑦ ᐊᒻᒪᓗ ᐱᖓᔪᐊᑕᒫᑦ ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᓂᖃᑦᑎᓪᓗᒋᑦ, ᐱᖃᓯᐅᑎᓗᒍ 7-ᐸᒋᓕᕋᐃᑉᐸᒍ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓᑕ ᐃᓕᓯᒪᓂᕆᔭᖏᑦ 
ᑲᑎᒪᔨᓕᒫᑦ ᓂᕈᐊᖅᑕᐅᓯᒪᔪᑦ ᐃᓱᓕᒃᑎᓪᓗᒋᑦ, ᑭᓯᐊᓂᓕ ᑲᔪᓯᓗᑎᒃ ᓂᕈᐊᖅᑕᐅᓇᓱᓐᓂᖏᓐᓄᑦ 
ᑭᖑᕝᕕᖅᑎᖏᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓗᑎᒃ ᒪᓕᓪᓗᒍ ᒪᓕᒐᕋᓛᖏᑦ ᑯᐊᐳᕇᓴᓐᑯᑦ ᑕᐅᒪᖓᑕᒫᑦ.  

2. ᑭᖑᓪᓕᕐᒥ ᑲᑎᒪᔨᓂᒃ ᓂᕈᐊᖅᑐᖃᓕᕐᒥᑉᐸᑦ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ 
ᑯᐊᐳᕇᓴᓐᑯᑦ ᑭᖑᓂᐊᒍᑦ ᑮᓇᐅᔭᖅᑐᕈᑎᐊᑕ ᐊᕐᕌᒎᐊᓂ ᑯᐊᐳᕇᓴᓐᑯᒃ ᐃᓱᓕᒃᕕᓕᒃ ᒫᑦᓯ 31, 2006, 
ᓇᓖᕌᕈᓐᓇᕐᓂᖅ ᓂᕈᐊᕐᓗᓂ ᐱᖓᓱᓄᑦ ᐊᕐᕌᒎᓄᑦ ᐃᓕᓯᒪᓂᐊᕐᒪᖔᕐᒥᓂᒃ ᐅᕝᕙᓘᓐᓃᑦ ᒪᕐᕉᓐᓄᑦ (2) 
ᐊᕐᕌᒎᓐᓄᑦ ᐊᑐᐃᓐᓇᐅᑎᑕᐅᓂᐊᖅᑐᑦ 7-ᐸᓄᑦ ᓂᕈᐊᕋᔅᓴᐅᓂᐊᖅᑐᓄᑦ ᑲᑎᒪᔨᐅᓂᕐᒧᑦ ᓂᕈᐊᖅᑕᐅᓯᒪᔪᓄᑦ 
ᒪᓕᓗᓂᒍ ᓂᕈᐊᕐᓂᕐᒧᑦ ᑐᓐᖓᕕᖓ ᐋᖅᑭᒃᑕᐅᓯᒪᔪᖅ ᑎᑎᕋᖅᓯᒪᔪᒥ 8(b) ᒪᓕᒐᕋᓛᖏᓐᓂ 
ᑭᖑᓕᕇᑉᐸᓕᐊᓪᓗᑎᒃ ᐱᓪᓗᐊᑕᐅᓂᖓ ᒪᓕᓪᓗᒍ ᓂᕈᐊᕋᔅᓴᒥᒃ ᐊᒥᓲᓂᖅᐹᒃᑯᑦ ᓂᕈᐊᖅᑕᐅᔪᖅ ᑕᐃᑯᖓ 
ᖃᑦᑏᓐᓇᐅᓂᖅᐹᒃᑯᑦ ᓂᕈᐊᖅᑕᐅᔪᒧᑦ ᑭᓯᐊᓂ ᐃᓕᓯᒪᓂᕆᔭᖏᑦ ᐃᓘᓇᑎᒃ ᓂᕈᐊᖅᑕᐅᓯᒪᔪᑦ ᑲᑎᒪᔩᑦ 
ᓇᓗᓇᐃᖅᑎᐊᖅᐸᑕ.  
 
3. ᓂᕈᐊᖅᑕᐅᔪᖅ ᓂᕈᐊᕋᔅᓴᖅ ᐱᕕᒃᓴᖃᑦᑎᑕᐅᖏᑦᑐᖅ ᐃᓕᓯᒪᓂᕆᓂᐊᖅᑕᒥᓄᑦ ᓈᒻᒪᔅᓴᕈᒪᖏᒃᑯᓂ 
ᓯᐊᒻᒪᑎᖅᓯᒪᓂᒃᑯᑦ ᐋᖅᑭᓯᒪᓂᖃᕐᓗᓂ ᑲᑎᒪᔨᐅᓂᐊᕐᓂᕐᒥᓄᑦ ᓇᓗᓇᐃᖅᑕᐅᓯᒪᔪᒃᑯᑦ ᕿᐱᓗᒍᓐᓇᖅᑐᖅ 
ᑲᑎᒪᔨᐅᓂᕆᓂᐊᖅᑕᒥᓂᒃ, ᐊᒻᒪᓗ ᑕᐃᒪᐃᑦᑐᖃᑦᑎᓪᓗᒍ ᓂᕈᐊᕋᔅᓴᐅᔪᖅ ᓂᕈᐊᖅᑕᐅᒐᔭᓚᐅᖅᑐᖅ 8-
ᒋᔭᐅᓗᓂ (ᓂᕈᐊᕋᔅᓴᐅᔪᖅ ᓂᕈᐊᕐᓂᕐᒧᑦ ᑐᓐᖓᕕᒋᔭᐅᔪᒥᒃ ᐊᑐᑦᑎᐊᖅᐸᑦ ᐋᖅᑭᒃᑕᐅᓯᒪᔪᒥᒃ ᑎᑎᕋᖅᓯᒪᔪᒥ 
8(b) ᒪᓕᒐᕋᓛᓂ ᓂᕈᐊᖅᑕᐅᔪᖅ ᑭᖑᓕᕆᔭᐅᓗᓂ ᐊᒥᓲᓂᖅᐹᒃᑯᑦ) ᐊᑐᐃᓐᓇᐅᒪᕕᐅᓂᐊᖅᑐᖅ ᑖᒃᓱᒥᖓ 
ᐃᓂᐅᔪᒥᒃ ᐊᒻᒪᓗ ᑲᑎᒪᔨᐅᓂᕐᒧᑦ, ᐊᒻᒪᓗ ᐊᓯᖏᓪᓗ ᑭᖑᓕᕇᑉᐸᓪᓕᐊᓗᑎᒃ ᓂᕈᐊᕈᑎᐅᔪᑦ ᑲᑎᒪᔨᒃᓴᓄᑦ 
ᓈᒻᒪᑎᐊᖅᑐᑦ ᓂᕈᐊᕐᓂᕐᒧᑦ ᑐᓐᖓᕕᖓᓂᒃ ᐋᖅᑭᒃᑕᐅᓯᒪᔪᖅ ᑎᑎᕋᖅᓯᒪᔪᒥ 8(c) ᒪᓕᒐᕋᓛᓂ, ᑭᓯᐊᓂ 7-
ᐸᖑᓕᖅᐸᑕ ᑲᑎᒪᔩᑦ ᑲᑎᒪᔨᐅᓂᐊᖅᑐᑦ ᓯᐊᒻᒪᑎᖅᓯᒪᓂᒃᑯᑦ ᐃᓕᓯᒪᓂᖃᕐᓗᑎᒃ ᒪᕐᕉᓐᓄᑦ ᐊᕐᕌᒎᓐᓄᑦ 
ᐊᒻᒪᓗ ᐱᖓᓱᓄᑦ ᐊᕐᕌᒎᓄᑦ, ᐃᖅᑲᒋᑦᑎᐊᕐᕋᓱᐊᕐᓗᒍ, ᐅᖃᐅᓯᐅᒪᔪᑦ.  
 
 
 
8. ᑎᒃᑯᐊᖅᓯᓂᖅ ᖃᐅᔨᓴᖅᑎᓂᒃ ᐊᒻᒪᓗ ᐊᔪᓐᖏᑎᑦᑎᓂᖅ ᑲᑎᒪᔨᓂᒃ ᐋᖅᑭᒃᓯᓗᑎᒃ 
ᐊᑭᓖᔾᔪᑎᖓᓂᒃ 
 
ᒥᔅᑕ. ᐅHᐅᒃᑲᓐᓄᐊᒃ ᑲᑎᒪᔨᓂᒃ ᐅᖃᐅᔾᔨᓚᐅᖅᑐᖅ ᑐᓴᖅᑎᑕᐅᓯᒪᒐᒥ ᒪᓕᒐᓕᕆᔨᒧᑦ ᐱᔪᓐᓇᕐᓂᕆᒻᒪᒍ ᑲᑎᒪᔩᑦ 
ᑎᒃᑯᐊᖅᓯᓗᑎᒃ ᑯᐊᐳᕇᓴᓐᑯᑦ ᑮᓇᐅᔭᖏᓐᓂᑦ ᖃᐅᔨᓴᕐᓂᐊᖅᑐᓂᒃ ᐊᒻᒪᓗᒃᑕᐅᖅ ᐊᖏᖅᑎᐅᓗᑎᒃ ᐅᓂᒃᑳᖓᓂᒃ 
ᐊᒻᒪᓗ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᖏᓐᓂᒃ ᑯᐊᐳᕇᓴᓐᑯᑦ ᐸᕐᓇᑕᐅᓯᒪᓂᐊᖅᑐᑦ ᑮᓇᐅᔭᖅᑐᕈᑎᐊᑕ 
ᐊᕐᕌᒍᐊᓄᑦ.. 
 
ᐅᖃᓕᒫᖅᑐᓂᒃ ᐱᖁᔨᕗᖔᕈᑎᓂᒃ ᓂᐱᖃᑦᑐᓂ ᑲᑎᒪᔨᐅᔪᓄᑦ.  
 
ᒥᔅᑕ. ᓛᖕ ᐊᐱᕆᓪᓗᓂ ᒥᔅ. ᑖᒻᓴᓐᒥᑦ, ᑎᑎᕋᖅᑎ-ᑮᓇᐅᔭᓕᕆᔨ, ᓇᒻᒪᒋᔭᖃᓚᐅᕐᒪᖔᖅ ᐱᓕᕆᑎᓪᓗᒋᑦ 
ᖃᐅᔨᓴᖅᑏᑦ ᑕᒫᓂ ᐊᕐᕌᒎᒥ.  
 
ᒥᔅ. ᑖᒻᓴᓐ ᑐᓴᖅᑎᑎᓪᓗᓂ ᑲᑎᒪᔨᓂᑦ ᓈᒻᒪᓴᑦᑎᐊᕐᓂᕋᖅᑐᓂ ᐱᓕᕆᓂᖏᓐᓂᑦ ᖃᐅᔨᓴᖅᑏᑦ, 
ᐊᑐᐃᓐᓇᐅᖏᓐᓇᑎᐊᖅᑐᑎᓪᓗ ᐃᑲᔪᖅᑐᑎᒃ ᐱᔭᕆᐊᑐᔪᑲᓪᓚᕈᓘᑎᓪᓗᒍ ᑎᒥᖁᑎᕗᑦ.   
 
 
2004 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐱᖁᔨᕗᖔᕈᑦ #6: ᑎᒃᑯᐊᖅᓯᓂᖅ ᑮᓇᐅᔭᓂᒃ 
ᖃᐅᔨᓴᖅᑎᓂᒃ  
 
ᐱᖁᔨᕗᖔᕈᑎᖓ ᐃᕚᓐ ᐃᐅᕐ, ᐊᐃᑉᐱᖅᑐᓂᐅᒃ ᐃᓚᐃᓐ ᑲᓇᔪᖅ-ᒐᐃᐳᕆᐅᓪ, ᐊᒻᒪᓗ ᐃᓘᓇᖏᓐᓄᑦ 
ᐊᖏᖅᑕᐅᓪᓗᓂ, ᐅᓇ ᐱᖁᔨᕗᖔᕈᑦ ᑲᔪᓯᑎᑕᐅᕗᖅ:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᒪᑲᐃ ᓛᓐᑕᐅ, ᐊᒻᒪᓗ ᒫᓐᓇᐅᔪᖅ ᑎᒃᑯᐊᖅᑕᐅᓪᓗᑎᒃ, ᑮᓇᐅᔭᓄᑦ 
ᖃᐅᔨᓴᖅᑎᐅᓂᐊᖅᑐᑦ ᑯᐊᐳᕇᓴᓐᑯᓐᓄᑦ ᑎᑭᓪᓗᒍ ᑭᖑᓪᓕᖅ ᐊᕐᕌᒎᑕᒫᖅᓯᐅᑎᒥᒃ ᑲᑎᒪᓂᖓᓄᑦ  

ᐃᓚᒋᔭᐅᔪᑦ ᐅᕝᕙᓘᓐᓃᑦ ᑭᖑᕝᕕᖅᑎᖏᑦ ᑎᒃᑯᐊᑕᐅᓚᐅᖅᑎᓪᓗᒋᑦ, ᐊᑭᓖᔾᔪᑎᖓ ᐋᖅᑭᒃᑕᐅᓂᐊᕐᓗᓂ 
ᑲᑎᒪᔨᓂᑦ, ᑲᑎᒪᔩᑦ ᐊᔪᓐᖏᑎᑕᐅᕗᑦ ᐋᖅᑭᒃᓯᒍᓐᓇᕐᓗᑎᒃ ᐊᑭᓖᔾᔪᑎᒃᓴᒥᒃ.  
 
  
9. ᐱᓕᕆᐊᖃᒃᑲᓂᕐᓂᒃ ᐊᒻᒪᓗ ᐊᓯᖏᑦ ᐱᓕᕆᐊᒃᓴᐃᑦ ᓴᖅᑭᑕᐅᔪᑦ ᑲᑎᒪᓂᕐᒥ ᐅᕝᕙᓘᓐᓃᑦ 

ᐱᑕᖃᑉᐸᑦ ᓄᖅᑲᖅᑎᑕᐅᓂᖓᓄᑦ ᑲᑎᒪᓂᖅ  
 
ᒥᔅᑕ. ᐅHᐅᒃᑲᓐᓄᐊᒃ ᐊᐱᕆᓪᓗᓂ ᐃᓚᒋᔭᐅᔪᓂᒃ ᐊᓯᖏᓐᓂᑦ ᐱᑕᖃᒻᒪᖔᖅ ᑲᑎᒪᔾᔪᑎᒃᓴᓂᒃ ᐃᓚᒋᔭᐅᔪᑦ 
ᐃᓚᓕᐅᑎᒍᒪᔭᖏᑦ ᑲᑎᒪᓂᕐᒧᑦ? ᐅᖃᐅᑎᓪᓗᓂᒋᑦ ᐃᓚᒋᔭᐅᔪᑦ ᑐᑭᓯᐅᒪᔾᒧᑎᑦ ᐱᖁᔨᕗᖔᑰᕆᐊᖃᖏᒻᒪᑕ, 
ᐊᒻᒪᓗ ᐃᓚᒋᔭᐅᔪᒥᒃ ᓂᓪᓕᕈᓐᓇᖅᑐᓂ ᑭᓱᑐᐃᓐᓇᑦᑎᐊᒧᑦ ᒫᓐᓇᐅᔪᖅ.  
 
ᐱᑕᖃᖏᒻᒪᑦ ᐊᓯᖏᓐᓂᒃ ᐅᖃᐅᓯᒃᓴᓂᒃ ᐃᓚᒋᔭᐅᔪᓃᖔᖅᑐᓂᒃ.  
 
ᒥᔅᑕ. ᓯᒥᑦ ᑎᓕᐅᕆᕗᖅ ᐃᓚᒋᔭᐅᔪᓂᒃ ᑐᒃᓯᕋᖁᓪᓗᓂᒋᑦ ᕿᓪᓕᖅᑐᒥᒃ ᓇᓗᓇᐃᖅᓯᔪᒥᑦ ᕿᓂᖅ QINIQ 
ᐱᓕᕆᐊᒃᓴᒥᒃ.  
 
ᒥᔅᑕ. ᑖᒪᔅ ᖁᔭᓇᒦᖅᑐᓂ ᓴᓇᕕᒃ ᑲᓇᑕᒥ ᑮᓇᐅᔭᖃᑦᑎᑦᑎᓂᖏᓐᓄᑦ ᑕᕐᕆᔮᓄᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ 
ᑮᓇᐅᔭᖃᑦᑎᑦᑎᓂᖏᓐᓄᑦᑕᐅᖅ ᐊᑦᔨᖓᓄᑦ.  
 
 
10. ᓄᖅᑲᖅᑎᑕᐅᓂᖓ ᑲᑎᒪᓂᐅᑉ 
 
ᐱᓕᕆᐊᒃᓴᖅᑕᖃᒃᑲᓂᓐᖏᓐᓂᖓᓄᑦ ᑲᑎᒪᔾᔪᑎᒃᓴᓂᒃ ᒥᔅᑕ. ᐅHᐅᒃᑲᓐᓄᐊᒃ ᑲᑎᒪᓂᕐᒥᒃ ᓄᖅᑲᑎᑦᑎᓚᐅᖅᐳᖅ. 
ᖁᔭᓐᓇᒦᖅᑐᓂ ᐊᒥᓱᓂᒃ ᐃᓄᓐᓂᒃ ᐃᑲᔪᖅᑐᐃᓯᒪᔪᓂᒃ ᑯᐊᐳᕇᓴᓐᑯᑦ ᑐᕌᖅᑕᕆᓇᓱᐊᖅᑕᖏᓐᓂᑦ ᐊᒻᒪᓗ 
ᓂᕆᐅᑦᑐᓂᒃ ᐃᑲᔪᖅᑐᐃᖏᓐᓇᕐᓂᐊᕐᓂᖏᓐᓄᑦ ᑕᒪᕐᒥᒃ ᑲᑎᒪᔨᐅᔪᑦ.  
 
ᑐᒃᓯᕋᓕᓚᐅᖅᐳᖅ ᐱᖁᔨᕗᖔᕈᒻᒥᑦ ᓄᖅᑲᖅᑎᑕᐅᓗᓂ ᑲᑎᒪᓂᖅ ᐃᒫᒃ ᐅᖃᓕᒫᖅᑕᐅᕗᖅ:  
 
2004 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐱᖁᔨᕗᖔᕈᑦ #7: ᓄᖅᑲᕐᓂᖓ ᑲᑎᒪᓂᐅᑉ 
 
ᐱᖁᔨᕗᖔᕈᑎᓕᐊᖑᔪᖅ ᐃᓚᐃᓐ ᑲᓇᔪᖅ-ᒐᐃᐳᕆᐅᓪ, ᐊᐃᑉᐱᖅᑕᐅᓪᓗᓂ ᔨᐊᕝ ᕋᐃᐊᓐᒧᑦ, ᐊᒻᒪᓗ 
ᐃᓘᓇᖏᓐᓄᑦ ᐊᖏᖅᑕᐅᓪᓗᓂ, ᐱᖁᔨᕗᖔᕈᑦ ᑲᔪᓯᑎᑕᐅᕗᖅ:  
 
ᐋᖅᑭᒃᑕᐅᓕᕐᓕ ᑖᓐᓇ 2006-ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕆᔭᖓ ᓄᓇᕗᒻᒥ ᓱᒃᑲᔪᒃᑯᑦ 
ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ ᓄᖅᑲᕐᓗᓂ.  
 
ᒥᔅᑕ. ᐅHᐅᒃᑲᓐᓄᐊᒃ ᖁᔭᓐᓇᒦᖅᑐᓂ ᒥᔅᑕ. ᓯᒥᑦᒥᒃ ᐊᒻᒪᓗ ᒥᔅ. ᑖᒻᓴᓐᒥᑦ ᐃᑲᔪᕐᓂᖏᓐᓄᑦ ᓄᓇᕗᒻᒥ ᓱᒃᑲᔪᒃᑯᑦ 
ᖃᕆᑕᐅᔭᓕᕆᓂᔨᒃᑯᑦ, ᐊᒻᒪᓗ ᐃᓚᒋᔭᐅᔪᑦ ᐃᑲᔪᖃᑦᑕᕐᓂᕆᔭᖏᓐᓄᑦᑕᐅᖅ.  
 
 
____________________________ __________________________ 
ᐃᒃᓯᕙᐅᑕᖅ ᑎᑎᕋᖅᑎᖓ 
ᑎᐅᕈᓪ ᐅHᐅᒃᑲᓐᓄᐊᒃ ᓗᕋᐃᓐ ᑖᒪᔅ     


